
Avkøyrsle til nye bustader - fv. 395 - gnr. 22 bnr. 1 - Lindås kommune 

Vi viser til din søknad datert 4.desember 2015. Søknaden gjeld dispensasjon frå 

byggjegrense langs veg og ny avkøyrsle for tilkomst til 2 nye bustadeiningar på gnr. 22 bnr. 

1 i Lindås kommune. Vi seier oss lei for lang handsamingstid, som skuldast svært stor 

saksmengde. 

 

 

Opplysningar om saksgang 

Før Statens vegvesen handsamar søknader etter veglova skal tiltaka vere avklara etter plan- 

og bygningslova. Gnr. 22 bnr. 1 er vist som landbruks-, natur og friluftsområde (LNF) i 

kommuneplanens arealdel. Bustad fell ikkje inn under LNF-føremålet. Det er kommunen som 

planmynde som avklarar ein eventuell dispensasjon frå LNF-føremålet. Statens vegvesen har 

rett til å uttale seg i dispensasjonssaker som vedkjem vårt saksområde. I denne saka gjeld 

dette byggegrense mot veg og ny avkøyrsle. Nedanfor følgjer ei førehandsuttale til 

dispensasjonsaka. Denne førehandsuttalen skal følgje søknaden om dispensasjon frå LNF-

føremålet. 

 

 

Førehandsuttale til handsaming etter plan- og bygningslova 

I rammeplan for avkjørsler og byggegrenser på riks- og fylkesvegar i region vest er vegen 

klassifisert med haldningsklasse 4. Det vil for avstandskravet seie at vi skal legge til grunn ei 

byggegrense på minst 15 meter når vi handsamar saka. For avkøyrsla vil det seie at vi 

normalt bør gje løyve dersom dei tekniske krava vert tilfredsstilt. Der tilhøva ligg til rette for 

det, kan tilkomst visast til næraste eksisterande avkøyrsle. 

 

Det er søkt om avkøyrsle til 2 nye bustadeiningar. Konkret plassering av bygningane er ikkje 

vist i kartet. Vi har kome til at du kan pårekna å få dispensasjon frå byggjegrensa for 

plassering av bygg inntil 25 meter frå vegmidte som omsøkt.  Vi gjer samstundes merksam 

på at andre tiltak innanfor byggjegrensa òg er søknadspliktig. 

Statens vegvesen ser at det er teknisk mogeleg å få til ein tilkomst på staden som stetter 

våre krav. Lindås kommune må avklare om det er ønskjeleg å tillate spreidd utbygging på 

staden. Statens vegvesen er generelt kritisk til nyetablering der det ikkje er planlagt, mellom 

anna av omsyn til mjuke trafikantar, skuleveg, kollektivtilbod og vegstandard. 

 

Fartsgrensa på strekninga er 80 km/t. Siktkrav for avkøyrsla vert då 4m x 100 m, slik 

vedlagde prinsippskisse viser. I tillegg vil krav til kurveradius og helling frå vegkant bli som 

skissa viser. Det må òg påreknast krav om dreneringsplan for avkøyrsla, då det går ei 

stikkrenne under fylkesvegen på staden.  

 

Det er ein eksisterande jordbrukstilkomst om lag 60 meter nord for den omsøkte avkøyrsla. 

Statens vegvesen vil krevje at denne tilkomsten vert stengt og eventuelt koplast inn på den 

nye avkøyrsla.  

 

 

Vidare saksgang for handsaming av saka etter veglova 

Statens vegvesen ventar med vidare handsaming av søknadene til saka er avklart etter plan- 

og bygningslova frå kommunen si side. Det må då sendast ny søknad med kartvedlegg som 

viser godkjent plassering av bygga. 

 

 

Plan og forvaltning - Bergen 

Med helsing 

 

 

Tor Høyland    

sjefsingeniør Marianne Skulstad 

   senioringeniør 

 

    

 

 

  

 

Kopi  

Lindås kommune, Kvernhusmyrane 20, 5914 ISDALSTØ 

PRINSIPPSKISSE

100 m

Tilsvarande siktlengder som vist på 
tegningen må også gjerast gjeldande 

for trafikken som kjem på hovedvegen 
og skal inn i avkjørsla (sikt bakover og 

framover langs hovedvegen)

Av hensyn til snø og vegetasjon skal 
det i frisiktsonen vera fritt for 

sikthinder høgare enn 0,5 m. over 
hovedvegens nivå

Krav til svingradius for avkjørsla :

R=4 mR= 4 m Skulderkant

Krav til lengdeprofil for avkjørsla/tilkomstveg:

30 m 3 m 2 m

Hovedveg

Fv: 395 Stad: Hindenesvegen, Lindås kommune Saksnr: 15/249346-3

100 m

5 m

Frisiktsone venstre Frisiktsone høgre

4 m


